
VENDIM 

Nr. 636, Datë 04.07.2019  

“Mbi  miratimin e  “Kornizës së Procedurave të Autoritetit të Konkurrencës” 

(Competition Agency Procedures - CAP)  në kuadër të Rrjetit Ndërkombëtar të 

Konkurrencës (ICN)”” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 04.07.2019, shqyrtoi çështjen me: 

Objekti: Mbi  miratimin e “Kornizës ligjore të procedurave hetimore të 

Autoriteteve të Konkurrencës – Anëtare të Rrjetit Ndërkombëtar të 

Konkurrencës (ICN)”. 

 

 

Baza Ligjore: Neni 24, shkronja dh) e Ligjit 9121/2003 ‘Për mbrojtjen e 

konkurrencës”, i ndryshuar si dhe të pikës 4, neni 3 e Rregullores 

“Për Funksionimin e Autoritetit të Konkurrencës”; 

 

 

Komisioni i Konkurrencës, pas shqyrtimit të relacionit të Sekretarit të Përgjithshëm, 

 

 

VËREN SE : 

1. Korniza e Procedurave të Autoriteteve të Konkurrencës ( Competition Agensy 

Procedures - CAP) – në kuadër të Rrjetit Ndërkombëtar të Konkurrencës (ICN), 

përbën një set rregullash ligjore në lidhje me ndjekjen e procedurave të drejta në 

procesin e hetimeve dhe zbatimit të ligjit të konkurrencës, nga të gjitha Autoritetet e 

Konkurrencës anëtare të ICN, pjesë e të cilës është edhe Autoriteti Shqiptar i 

Konkurrencës. 

 

2. Korniza “Për Procedurat e Agjensisë së Kokurrencës” (CAP) në përbërje të saj 

përcakton kryesisht parimet që rrjeti i ICN ndjek në përputhje me punën në grupe 

ndërmjet Autoriteteve të Konkurrencës pjesë e rrjetit si dhe në fushën e poltikës së 

konkurrencës, duke reflektuar gjithnjë konsensusin e gjerë brenda komunitetit global 

të konkurrencës. Kjo kornizë ligjore lejon rritjen e mëtejshme të ndërveprimit dhe 

dialogut ndërmjet Autoriteteve të Konkurrencës duke nxitur kështu konkurrencën e 

lirë dhe efektive në treg dhe duke thjeshtësuar funksionimin e duhur të saj.  

 

3. Pas analizës së bërë të Kornizës së “Procedurave të Autoritetit të Konkurrencës”  

(CAP) – në kuadër  të Rrjetit Ndërkombëtar të Konkurrencës (ICN), anëtare e së cilës 

është edhe Autoriteti Shqiptar i Konkurrencës,  konstatohet se asnjë prej parimeve 

apo rregullave të përcaktuara në të, nuk përbëjnë shkelje apo kufizim ligjor në kuptim 

të ligjit 9121/2003 “Për mbrojtjen e konkurrencës”, i ndryshuar si dhe legjislacionit 

në fuqi në Republikën e Shqipërisë.  

 

PËR KËTO ARSYE: 

Komisioni i Konkurrencës, në bazë të nenit 24, shkronja dh) si dhe të pikës 4, neni 3 e 

Rregullores “Për Funksionimin e Autoritetit të Konkurrencës”,   

VENDOSI: 

1. Miratimin e dokumentit Korniza e “Procedurave të Autoritetit të Konkurrencës” ( 

Competition Agency Procedures - CAP) në kuadër  të Rrjetit Ndërkombëtar të 

Konkurrencës (ICN).  

Ky vendim hyn në fuqi menjëherë. 

 

                                      KOMISIONI I KONKURRENCËS 


